Төсөл
МОНГОЛ УЛСЫН ХУУЛЬ

2025 оны ...дугаар								     Улаанбаатар 
сарын ...-ны өдөр 									   хот

УЛСЫН ИХ ХУРЛЫН ХЯНАЛТ ШАЛГАЛТЫН ТУХАЙ ХУУЛЬД
ӨӨРЧЛӨЛТ ОРУУЛАХ ТУХАЙ

1 дүгээр зүйл.Монгол Улсын Их Хурлын хяналт шалгалтын тухай хуулийн 56 дугаар зүйлийн 1 дэх хэсгийг дор дурдсанаар өөрчлөн найруулсугай: 
“56.1.Түр хорооны дотоод зохион байгуулалттай холбогдон гарах зардлыг түр хороонд орсон гишүүдийн төсөвөөс санхүүжүүлэх бөгөөд Түр хорооны тусгай шалгах үйл ажиллагаатай холбоотой зардлыг улсын төсвөөс санхүүжүүлнэ.”


2 дугаар зүйл.Энэ хуулийг баталсан өдрөөс дагаж мөрдөнө.


Гарын үсэг

УЛСЫН ИХ ХУРЛЫН ЧУУЛГАНЫ ХУРАЛДААНЫ ДЭГИЙН ТУХАЙ ХУУЛЬД НЭМЭЛТ, ӨӨРЧЛӨЛТ ОРУУЛАХ ТУХАЙ

1 дүгээр зүйл.Монгол Улсын Их Хурлын чуулганы хуралдааны дэгийн тухай хуулийн дараах зүйлийг дор дурдсанаар өөрчлөн найруулсугай:

“1/19 дүгээр зүйл.Улсын Их Хурлын даргыг сонгох
19.1.Монгол Улсын Их Хурлын тухай хуулийн 10-р зүйлд заасны дагуу олонх Улсын Их Хурлын даргад нэр дэвшүүлнэ.
19.2.Улсын Их Хурлын даргыг сонгоход гишүүд асуулт асууж, үг хэлэх бөгөөд ил санал хураалт явуулж, нийт гишүүдийн олонх дэмжсэн бол Улсын Их Хурлын даргыг сонгох тухай тогтоол баталсанд тооцно.
19.3.Нэр дэвшигч нийт гишүүдийн олонхын дэмжлэг аваагүй бол энэ хуулийн 19.1-т заасны дагуу өөр гишүүний нэрийг дэвшүүлж сонгоно.
2/88 дугаар зүйл.Цэцэд хүсэлт гаргах 
88.1.Улсын Их Хурлын гишүүдийн гуравны нэгээс доошгүй нь Монгол Улсын Үндсэн хуулийн Жаран зургадугаар зүйлийн 2 дахь хэсэгт заасан хууль, Улсын Их Хурлын бусад шийдвэр Үндсэн хуульд нийцэж буй эсэх Улсын Их Хурлын дарга Үндсэн хууль зөрчсөн эсэх маргаантай асуудлаар Улсын Их Хурлаас Цэцэд хүсэлт гаргах саналыг албан ёсоор тавибал уг саналыг ажлын 14 өдрийн дотор чуулганы нэгдсэн хуралдаанд оруулж сонсгоно.
88.2.Энэ хуулийн 88.1-д зааснаас бусад Үндсэн хуулийн 66 дугаар зүйлийн 2 дахь хэсэгт заасан маргаантай асуудлаар гишүүн Улсын Их Хурлаас Цэцэд хүсэлт гаргах саналыг Улсын Их Хурлын даргад өргөн мэдүүлбэл уг асуудлыг Хууль зүйн байнгын хороо ажлын 14 өдрийн дотор хуралдаанаараа хэлэлцэж саналд дурдсан асуудал нэг бүрээр санал хураан нэгдсэн хуралдаанд санал, дүгнэлтээ оруулна.
88.3.Нэгдсэн хуралдаан энэ хуулийн 88.2-т заасан санал, дүгнэлт гарснаас хойш ажлын 7 өдрийн дотор хуралдаж асуудал нэг бүрээр Байнгын хорооны саналаар санал хураалт явуулах бөгөөд санал хураалтаар олонхын дэмжлэг авсан маргаантай асуудлаар Цэцэд хүсэлт гаргахыг зөвшөөрсөн гэж үзнэ.
88.4.Улсын Их Хурлын дарга энэ хуулийн 88.1, 88.3-т заасан маргаантай асуудлаар хүсэлт гаргах тухай албан бичгийг Цэцэд хүргүүлнэ.” 
2 дугаар зүйл.Энэ хуулийг баталсан өдрөөс дагаж мөрдөнө.

Гарын үсэг

НАМЫН ГИШҮҮНЭЭС ТҮДГЭЛЗВЭЛ ЗОХИХ АЛБАН ТУШААЛЫН ТУХАЙ ХУУЛЬД НЭМЭЛТ ОРУУЛАХ ТУХАЙ

1 дүгээр зүйл.Намын гишүүнээс түдгэлзвэл зохих албан тушаалын тухай хуулийн 1 дүгээр зүйлд дор дурдсан агуулга бүхий заалт нэмсүгэй:
 	“9/Улсын Их Хурлын дарга”
2 дугаар зүйл.Энэ хуулийг баталсан өдрөөс дагаж мөрдөнө.

Гарын үсэг
















